
Кіріспе

Экономика секторларының сыныптауышы Қазақстан Республикасы Үкіметінің 1998 жылғы 19-қарашадағы №1180 қаулысымен бекітілген «Қазақстан Республикасының мемлекеттік статистикасын жетілдірудің 1999-2005 жылдарға арналған бағдарламасын» орындау жөніндегі ұйымдастыру жоспарына сәйкес әзірленген.

Экономика секторларының сыныптауышы Ұлттық шоттар жүйесінде (ҰШЖ) баяндалған экономика секторларының сыныптаманың ұсыныстары негізінде құрылған.

Сыныптауыш табыстар мен шығындар ағынын, активтер мен пассивтердің өзгеруін зерттеген кезде ҰШЖ шоттарында пайдалануға, сондай-ақ Қазақстан Республикасы экономикасының институционалдық бірліктерін сыныптауға және кодтауға арналған.

Ұлттық экономиканың өндіру, бөлу, қайта бөлу және пайдалану саласында  операцияларды жүзеге асыратын  институционалдық бірліктер сыныптама объектілері болып табылады.

Институционалдық бірліктер  -  шаруашылық бірліктер, олар өз атынан активтерге ие болып, өздеріне міндеттемелер қабылдайды әрі шаруашылық қызметпен және басқа бірліктермен операциялармен шұғылдана алады.

 Институционалдық бірліктердің екі негізгі түрі бар:
·  үй шаруашылықтарында шұғылданатын жеке тұлғалар; 
· заңды тұлғалар, заң оларды өздерінің қызметін бақылайтын жеке тұлғаларға немесе басқа бірліктерге байланыссыз таныған.

Заңдық тұрғыдан қарағанда активтер мен пассивтерге тәуелсіз иелік ету өз бетінше жұмыс істеумен әр уақта бір мәнде емес. Іс жүзінде бір институционалдық бірліктерді  басқалары бақылайды және сондықтан мұндай жағдайларда шешімдерді өз бетінше қабылдау толық болып табылмайды және уақыт өткеннен кейін  өзгеруі мүмкін. Осыған қарамастан ҰЖШ-де құқықтық  мәнге артықшылық беріледі, өйткені мұндай көзқарас статистикалық деректер жинау мен табыс етуді ұйымдастырудың оңтайлырақ тәртібін қамтамасыз етеді.

Тауарлар өндірушілер мен қызмет көрсететін институционалдық бірліктердің негізгі түрлері – корпорациялар, коммерциялық емес ұйымдар (КЕҰ), мемлекеттік басқару органдары және үй шаруашылықтары. Оларды бір-бірінен экономикалық мақсаттары, функциялары мен әрекетіне орай ажыратуға болады.

Корпорациялар  -  базарларда өткізуге арнап тауарлар  өндіру немесе қызмет көрсету және иелері болып табылатын бірліктер үшін пайда табу мақсатында құрылатын институционалдық бірліктер.

КЕҰ  -  өздерін бақылайтын немесе қаржыландыратын бірліктер мүддесіне орай пайда табу үшін емес қайта тауарлар өндіру немесе қызметтер көрсету мақсатында құрылатын институционалдық бірліктер.

Мемлекеттік басқару органдары  - үй шаруашылықтары мен тұтастай қоғамға рыноктык емес тауарлар мен жеке және ұжымдық қызметтер көрсету қызметін ұйымдастыратын және қаржыландыратын институционалдық бірліктер.

Үй шаруашылықтары  -  олар, ең алдымен, тұтыну бірліктері, бірақ олар шаруашылық  қызметтің кез келген түрімен шұғылдана алады.

Сонымен институционалдық бірліктерді секторлар бойынша сыныптама белгілері  - олардың негізгі экономикалық функциялары мен табыстарын қалыптастыру көздері (№1 кесте).









№1 кесте
Экономика секторларының негізгі функциялары мен 
табыстарының (ресурстарының) көздері
	NN
	Сектор
	Негізгі функциялар
	Табыстардың (ресурстардың) негізгі көздері

	1
	Қаржылық емес
корпорациялар

	Рыноктық тауарлар өндіру және қаржылық емес қызметтер көрсету
	Тауарлар өткізуден және қызметтер көрсетуден түскен пайда

	2
	Қаржылық 
корпорациялар

	Коммерциялық негізде қаржылық операциялар және сақтандыру жөніндегі операциялар
	Рыноктағы қаржылық операцияларға қатысу жолымен қаржылық активтерді сатып алу мақсатында қабылданған міндетттемелер нәтижесінде түскен түсімдер

	3
	Мемлекеттік басқару 
органдары

	Ұлттық табыс пен байлықты ұжымдық және жеке тұтыну және қайта бөлу үшін рыноктық емес қызметтер көрсету
	Басқа секторлардың институционалдық бірліктері төлейтін міндетті төлемдер (салықтар)
 

	4
	Үй шаруашылықтарына қызмет көрсететін  коммерциялық емес ұйымдар
	Үй шаруашылықтарына рыноктық  емес қызмет-тер көрсету
	Үй шаруашылықтарының ерікті жарналары мен қайырмалдығы, меншіктен түскен табыстар, сондай-ақ трансферттер

	5
	Үй шаруашылықтары
	Жұмысшы күшін ұсыну, түпкілікті тұтыну және рыноктық тауарлар өндіру мен қызмет көрсету жөніндегі кәсіпкерлік қызмет
	Еңбекке ақы төлеу, басқа секторлардан трансферттер, меншіктен табыс және тауар өткізу мен қызметтерден пайда

	6
	Барлық басқалар
	Бұл сектор шет елдік  бірліктерді (резидент еместерді) топтайды, өйткені олар отандық институционалдық бірліктермен (осы елдің резиденттерімен) операцияларды жүзеге асырады



Алғашқы бес сектор елдің ұлттық экономикасын құрайды. Ұлттық экономика резиденттердің иелігіне, азаматтығына, т.б. байланыссыз  олардың қызметін қамтиды. Барлық басқаларға резидент еместердің ұлттық экономикаға байланыс шамасына орай олардың қызметін қамтиды.

Экономикалық және қаржылық талдау үшін секторлар бойынша топтаудан гөрі анағұрлым шағын топтауды қолдану қажеттілігі туындайды, сондықтан секторлар түрлі белгілер бойынша шағын секторларға бөлінеді:

қаржы емес сектор – негізгі меншік нысандары бойынша;

қаржылық сектор - атқаратын функциялары мен негізгі меншік нысандарына орай қаржылық ұйымдардың санаттары бойынша; 

мемлекеттік басқару органдары  -  басқару деңгейі бойынша;

үй шаруашылықтарына қызмет көрсететін  коммерциялық емес ұйымдар – ұйымның типі бойынша;

үй шаруашылықтары - үй шаруашылығы үшін ең көп табыс көзі бойынша.

Секторларды шағын секторларға бөлу жүргізілетін талдау түріне, мемлекетті сипаттайтын деректер мен экономикалық нақты жағдайларға тәуелді.

Сыныптауыш құрылымы бойынша топтаудың сыныптамасы, атаулары, сәйкестенуі және алгоритмі сияқты төрт блоктан тұрады.

Сыныптау блогында  ондық белгілері бар цифрлар пайдаланылатын сыныптаманың үш сатылы иерархиялық жүйесі бар (1-баған).

Атау блогында секторлар мен шағын  секторлардың  атауы болады (2-баған).

Сәйкестену блогында ондық белгілері бар цифрлар пайдаланылған кодтаудың дәйекті жүйесі болады (3-баған).

Топтаудың алгоритм блогы сәйкестендіру кодтарында басқа позициялардың жиынтығы ретінде топтау позициясы болып табылады (4-баған).

Сыныптауышты ҚР Статистика жөніндегі агенттігінің статистикалық сыныптамалар  бөлімі  жүргізеді.

Қазақстан Республикасының  заңдық актілеріне тиісті өзгерістер енгізу үшін негіз болып табылады.
Экономика секторларының сыныптауышы
	Сынып-тау
коды
	Атауы
	Сәйкес-тіндіру коды
	Топтау 
алгоритмі


	1
	2
	3
	4

	1
1.1
1.2
1.3

	Қаржылық  емес корпорациялар
Мемлекеттік
Ұлттық жеке
Шет елдің бақылауында тұрған
	10
11
12
13
	11+12+13

	2
2.1
2.2
2.2.1
2.2.2
2.2.3
2.3
2.3.1
2.3.2
2.3.3
2.4
2.4.1
2.4.2
2.4.3
2.5
2.5.1
2.5.2
2.5.3
	Қаржылық корпорациялар
Ұлттық банк
Ақшалай-депозиттік корпорациялар
Мемлекеттік
Ұлттық жеке
Шет елдің бақылауында тұрған 
Қаржылық делдалдық корпорациялар
Мемлекеттік
Ұлттық жеке
Шет елдің бақылауында тұрған 
Көмекші, қаржылық корпорациялар
Мемлекеттік
Ұлттық жеке
Шет елдің бақылауында тұрған 
Сақтық корпорациялар мен зейнеттік қорлар
Мемлекеттік
Ұлттық жеке
Шет елдің бақылауында тұрған 
	20
21
22
23
24
25
26
27
28
29
30
31
32
33
34
35
36
37
	21+22+26+
+30+34
23+24+25
27+28+29
31+32+33
35+36+37

	3
3.1
3.2
3.3

	Мемлекеттік  басқару органдары
Орталық үкімет және орталық үкімет бақылайтын әрі негізінен қаржыландыратын рыноктық емес КЕҰ*
 Аймақтық басқару органдары және аймақтық  басқару органдары  бақылайтын әрі негізінен қаржыландыратын рыноктық емес КЕҰ*
Жергілікті басқару органдары және жергілікті басқару органдары  бақылайтын әрі негізінен қаржыландыра-тын рыноктық емес КЕҰ*
*)  Басқарудың әрбір деңгейінде жұмыс істеп тұрған әлеуметтік қамтамасыз ету қорларын қосқанда
	40
41
42
43

	41+42+43

	4
4.1
4.2
	Үй шаруашылықтарына қызмет көрсететін  коммерциялық емес ұйымдар
Қоғамдық және діни ұйымдар
Қайрымдылық қоғамдар мен қорлар
	50
51
52
	51+52

	5
5.1
5.2
5.3
5.4
	Үй шаруашылықтары
Жұмыс берушілер
Өзіне жұмыс істеушілер
Жалдамалы қызметкерлер
Меншік пен трансферттерден табыс  алушылар
	60
61
62
63
64
	61+62+63+64

	6
	Барлық басқалар
	70
	


Экономика секторларының сыныптауышына  түсіндірме

ҰШЖ жүйе ретінде

Ұлттық шоттар жүйесі  (ҰШЖ) – көп мақсатты жүйе, ол өндірістің салалық құрылымы мен елдің қол жеткізген экономикалық дамуының деңгейіне қарамастан экономика саласында талдау жүргізген  кезде пайдалануға, шешімдер қабылдап, саясат белгілеуге арналған. Жүйеде қабылданған негізгі ұғымдар мен анықтамалар әмбебаптық күші бар және өздері қолданылатын нақты экономикалық жағдайларға тәуелді емес экономикалық  дәлелдемелер мен принциптеріне байланысты. Сондай-ақ жүйеде қабылданған сыныптама мен есепке алу ережелері барлық жағдайларда қолданылуы мүмкін.

ҰШЖ-інің негізгі мақсаты – есепке алудың жан-жақты тұжырымдамалық негізі мен құрылымын қамтамасыз ету, оларды экономика қарымының тиімділігін талдау мен бағалауға  қажет макроэкономикалық деректер базасын жасау үшін пайдалануға болар еді. Мүндай деректер базасының болуы негізделген әрі ұтымды саясат әзірлеу және тиісті шешімдер қабылдау үшін қажетті жағдай болып табылады. 

Институционалдық бірліктер 

 Институционалдық бірліктердің негізгі айрықша белгілері мыналар:

а) ол тауарларға немесе активтерге өз атынан ие бола алады, бұл басқа бірліктермен операциялар кезінде осы тауарлар мен активтерге меншік құқықтарын алмасуға мүмкіндік береді;

б) ол өз бетінше экономикалық шешімдер қабылдап, шаруашылық қызметпен шұғылдана алады, ол үшін өзі тікелей және заң алдында жауап береді;

в) ол өз атынан қаржылық міндеттемелер қабылдап, басқа да текті міндеттемелер және алдағы шығындарға байланысты міңдеттемелер ала алады, сондай-ақ шарттар жасасады;

г)  онда активтер мен пассивтер балансын қоса шоттардың толық жиынтығы болады, өйткені бұған қажет болса, экономикалық және заңды тұрғыдан қарағанда да іс жүзінде мүмкіндік бар.

Тұтастай алғанда экономиканы құрайтын институционалдық бірліктер-резиденттер бір-біріне жанаспайтын бес институционалдық  секторға топтасады. Осы бірліктердің секторлары мен түрлері бойынша институционалдық бірліктердің  тоғыспалы сыныптамасы 2-кестеде келтірілген. 
  
                                                                                    №2 кесте

Секторлар мен типтер бойынша тоғыспалы сыныпталатын  институционалдық бірліктер
	
	Жүйенің   секторлары  

	Институционалдық бірліктің
типі
	Қаржылық емес корпора-
циялар секторы 

	Қаржылық корпора-
циялар секторы
	Мемлекеттік басқару органдарының секторы
	Үй шаруашылығының секторы
	Үй шаруашылығына көрсететін КЕҰ секторы (ҮШКЕҰ)

	Корпорациялар

	Қаржылық емес корпорациялар
	Қаржылық корпора-
циялар
	_
	_
	_

	Мемлекеттік басқару органдары (әлеумет-тік қамтама-сыз ету қорын қоса)
	_
	_
	Мемлекеттік басқару органдары (әлеумет-тік қамтама-сыз ету қорын қоса)
	_
	_

	Үй шаруашылықтары

	_
	_
	_
	Үй шаруашылықтары

	_

	Коммерциялық емес ұйымдар (КЕҰ)
	Қаржылық емес рыноктық КЕҰ
	Қаржылық рыноктық КЕҰ
	Мемлекеттік басқару органдары бақы-лайтын рыноктық емес КЕҰ
	
	Үй шаруашылығына көрсететін қызмет рыноктық емес КЕҰ (ҮШКЕҰ)*


*) Мемлекеттік  басқару органдары бақылайтын және негізінен қаржыландыратын КЕҰ-дан басқа.

Коммерциялық емес ұйымдардан (КЕҰ) басқа белгілі бір түрдің барлық институционалдық бірліктері бір ғана сектор шегінде топтасады. Мұның өзінде КЕҰ алға қойған мақсаттары және оларды қандай  бірліктер бақылайтынына және қаржыландыратына орай төрт негізгі секторда болуы мүмкін.

Рыноктық  және рыноктық өндіріспен шұғылданатын КЕҰ арасын бөліп қарау қажет, өйткені әлгі немесе өзге КЕҰ-ның қайсы экономика секторына жататыны  осыған байланысты.

Рыноктық өндіріспен шұғылданатын КЕҰ - мектептер, колледждер, университеттер, емханалар, ауруханалар, олар өздерінің өндірістік шығындарына негізделген ақы алады. Олардың тапқан кезкелген пайдасы осы ұйымдардың өздерінде қалады, өйткені олардың мәртебесі пайданы басқаша бөлуге рұқсат етпейді.

Аталған КЕҰ көрсететін қызметтері үшін белгілейтін ақысы өндірістік шығындарға негізделіп, олар көрсететін қызметтерге сұранымның  деңгейіне елеулі ықпал ету үшін әжептеуір жоғары кезінде олар рыноктық өндірушілерге жатады.

Рыноктық емес өндіріспен шұғылданушы КЕҰ өндіріске немесе өзге қызметке  байланысты өз шығындарын жабу үшін сауданың түсімдеріне емес, қайта көбінесе басқа қаражаттарға сүйенуге тиіс. Оларды бақылайтын ассоциация мүшелерінің  тұрақты жарналары, не трансферт-тер немесе мемлекеттік басқару органдарын қосқанда үшінші жақтың құрмалдылығы оларды қаржыландырудың негізгі көзі болуы мүмкін.

Негізгі рыноктық емес өндіріспен шұғылданатын  КЕҰ-ны екі негізгі топқа бөлуге болады:

1) мемлекеттік басқару органдары бақылайтын және негізінен қаржыландыратын КЕҰ;
 
2) үй шаруашылықтарына рыноктық емес тауарлар беретін және қызметтер көрсететін, негізінен үкіметтік емес  көздердің трансферт-терінен қаржыланатын КЕҰ. Бұл топ «Үй шаруашылықтарына қызмет көрсететін КЕҰ» ретінде сипатталады және Жүйе шегінде дербес сектор құрайды.

Сонымен елдің экономикасын мақсаты мен экономикалық ұстанымы бірдей институционалдық бірліктерді біріктіру жолымен секторларға бөлу экономикалық талдау мақсаты үшін шоттардың жарамдылығын арттырады. Сектор мен шағын секторлаға бөлу және де институционалдық бірліктердің  нақты топтарын тауып, бақылау үшін қажет.  Мысалы, үй шаруашылығы секторын шағын секторларға бөлу экономикалық даму процесі немесе үкімет жүргізіп отырған экономикалық және әлеуметтік саясат шаралары қоғамның әртүрі топтарына қалай әсер ететінін қадағалауға мүмкіндік береді. Резидент еместер корпорацияларды  қаржылық және қаржылық емес шағын  секторлар етіп бөлу олардың экономикалық ұстанымы ұлттық ұйымдардыкінен ерекше болуға тиіс екендігінде ғана маңызды емес, сонымен бірге басқару органдарына шет елдердің бақылауындағы экономика сегменті туралы ақпарат керек болып қалуы мүмкін екендігінде. 

Жүйенің  секторлары 

«Қаржылық емес корпорациялар» секторы
 
«Қаржылық емес корпорациялар» секторына пайда табу мен оны қатысушылар арасында бөлуді өз қызметінің негізгі мақсаты етіп қойған барлық резиденттік институционалдық бірліктер енеді.

Қаржылық емес корпорациялар - рыноктық тауарлар өндіру мен қаржылық емес қызметтер көрсету негізгі қызмет түрі  болып табылатын корпорациялар. Олардың кейбірі қосалқы қаржы қызметімен щұғылдануы мүмкін: мысалы, тауар шығарушылар немесе бөлшек тауар сатушылар өз клиенттеріне тұтыну кредитін бере алады. Олардың  негізгі қызметі қаржылық емес сипатты болғандықтан бұлар қаржылық емес корпорациялар секторының бір бөлігі ретінде қарастырылады.

Қаржылық емес сектор корпорациялар мен рыноктық мен КЕҰ-ға бақылау жасайтын институционалдық бірліктің түріне орай үш шағын секторға бөлінеді:
1) Мемлекеттік қаржылық емес корпорациялар;
2) Ұлттық жеке қаржылық емес корпорациялар;
3) Шет елдердің бақылауындағы қаржылық емес корпорациялар.

Мемлекеттік қаржылық емес корпорацияларға резидент болып табылатын және мемлекеттік басқару органдарының бақылауында болатын барлық қаржылық емес корпорациялар жатады. Корпорацияны бақылау директорларын сайлау жолымен (егер мұндай қажеттілік  бар болса) оның ең басты саясатын белгілеу мүмкіндігі арқылы анықталады және «дауыс беретін» акциялардың бақылау пакетіне немесе акционерлер дауыстарының  жартысынан астамына ие болу жолымен жүзеге асырылады. Іс жүзінде бақылаудың басқа дәлелдемелері болмаған ретте институционалдық бірлік  түрлі корпорацияны акциялардың дауыс беру құқығы бар 50 пайыздан астамы оның иелігінде немесе бақылауында (мысалы, еншілес кәсіпорын арқылы) болады деп шартты түрде санау ұсынылады.

Бұл шағын секторға мемлекеттік басқару органдары бақылайтын және қаржыландыратын КЕҰ-лар енгізілмейді, өткені олар мемлекеттік басқару органдарының секторына жатады.  

Ұлттық жеке қаржылық емес корпорацияларға барлық  каржылық емес корпорация-резиденттер енеді, оларға тән сипат сол:оларды мемлекеттік басқару органдары немесе институционалдық бірліктер-резидент еместер бақылай алмайды. Оларға шаруашылық серіктестіктер, акционерлік  қоғамдар мен өндірістік кооперативтер жатады. Сондай-ақ бұл шағын секторға тауарлар өндірумен және қызметтер көрсетумен шұғылданатын рыноктық КЕҰ, мысалы, білім беру немесе денсаулық сақтау салаларында ақылы қызмет көрсететін рыноктық КЕҰ-лар немесе  кәсіпорындағы қызмет көрсететін сауда бірлестіктері жатады.
 
Шет елдік қаржылық емес корпорацияларға институционалдық бірліктер-резидент еместер бақылайтын барлық қаржылық емес корпорациялар-резиденттер жатады. Бұл секторға шет ел үкіметінің бақылауындағы корпорациялар енгізіледі.
«Қаржылық корпорациялар» секторы

«Қаржылық корпорациялар» секторына негізінен қаржылық делдалдықпен немесе осыған байланысты қосалқы қаржы қызметімен шұғылданатын барлық резиденттік корпорациялар енеді. Қаржылық делдалдық рыноктағы операцияларға қатысу арқылы қаржылық активтер сатып алу мақсатында өзіне міндеттемелер қабылдайтын институционалдық бірліктің қызметі ретінде анықталады. Қаржылық делдалдар кредит берушілер мен қарыз алушылар арасында делдалдық қызметтер көрсету арқылы қаржыларды қайта бөледі.

Қаржылық корпорациялар негізгі қызмет түрлері барлық экономика қызметі түрлерінің Еуропалық сыныптамасындағы (ЭҚЖС) 65, 66 және 67 бөлімдерінде сипатталған барлық институционалдық бірлестіктерді қамтиды. Оларға бағалы қағаздармен операциялар жүргізетін банктер, сақтандыру ұйымдары, кор биржалары, делдалдық, маклерлік, дилерлік фирмалар, сондай-ақ өзге де қаржылық кредиттік ұйымдар (қаржылық қорлар, инвестициялық фирмалар, т.с.с.)  жатады.

Шағын секторларға бөлудің бірінші деңгейінде қаржылық сектор қаржылық корпорациялардың бес санатына бөлінеді:
1) Ұлттық банк;
2) Ақшалай-депозиттік корпорациялар; 
3) Қаржылық делдалдық корпорациялар;
4)  Қосалқы қаржылық корпорациялар;
5) Сақтандыру корпорациялары мен зейнеткерлік қорлар.
   Шағын секторларға бөлудің екінші деңгейінде корпорациялар арасындағы шектеу олар мемлекеттік, жеке немесе шет елдің объектілері болып табылуына орай жүргізіледі, атап айтқанда:

1)  Мемлекеттік қаржылық корпорациялар;

2)  Ұлттық жеке қаржылық корпорациялар;

3)  Шет елдердің бақылауындағы қаржылық корпорациялар.

Бұл деңгейдің Ұлттық банкке қатысы жоқ.

Ұлттық банк - мемлекеттік қаржылық корпорация, ол басшы кредиттік-қаржылық мекеме, банкнот шығаруға ( ал кейде монеттер жасауға) жауап береді және елдің халықаралық резервіне толық  немесе ішінара  иелік етеді. Ол қаржылық корпорациялардың секторына дербес  шағын сектор ретінде экономикаға көшу барысына орай қаржылық мекемелер атқаратын функциялар Ұлттық банкке тән бола береді, оның үкіметтен тәуелсіздігі арта  түседі.

Ақшалай-депозиттік корпорацияларға негізгі  қызметі қаржылық делдалдық және міндеттемелер жөніндегі қаржылық операцияларды депозиттер немесе қаржы құжаттары түрінде жүргізу болып табылатын барлық корпорациялар енеді. Бұл қаржылық делдалдардың рөлі – капиталды кредит берушілерден  қарыз алушыларға жіберу. Бұл шағын секторға коммерциялық банктер кіреді.
 Қаржылық делдалдық корпорацияларға капиталды қаржылық рынокторда депозиттер түрінен басқаша жұмылдыратын және бұл қаржыларды қаржы активтерінің басқа түрлерін сатып алу үшін пайдаланатын қаржылық корпорациялық кіреді. Оларға, мысалы,  қаржылық лизингімен мәулеттік сатумен шұғылданатын инвестициялық  корлар, ұйымдар және қарыз немесе тұтыну кредиттерін беретін басқа да ұйымдар жатады. 
Қосалқы қаржылық корпорацияларға қаржылық делдапдықпен байланысы бар, бірақ делдалдық  рөл атқармайтын корпорациялар кіреді. Бұған бағалы қағаздармен операциялар жүргізетін делдалдық, маклерлік, дилерлік фирмалар, кредит алуда делдал болатын, сақтандыру делдалдары, т.с.с. енгізіледі.
 Сақтандыру корпорацияларына негізгі функциясы өмірді және басқа бақытсыз оқиғалардан, аурулардан, өрттен сақтандыру кәсіпорындары мен үй шаруашылықтарының мүлкін сақтандыру болып табылатын сақтандыру корпорациялары кіреді. Бұл корпорациялардың табыстары (ресурстары) сақтандыру өзара шарттары бойынша төлемдердің түсуі есебінен құралады.
Осы шағын секторға енгізілетін зейнеттік қорлар өз құрылтайшыларынан тәуелсіз жұмыс істейтін дербес институционалдық бірліктер нысанында ұйымдастырылған. Олар зейнеттік жәрдемдерді қызметкерлердің әртүрлі немесе нақты топтарына төленуін қамтамасыз етуге арналған. Мұндай қорларда меншікті активтері мен пассивтері болады және қаржылық  операцияларды  рынокта өз есебінен жүзеге асырады. Оларды жеке немесе мемлекеттік жұмыс берушілер ұйымдастырып, басқарады және шет елдің бақылауында болмайды.    
Мемлекеттік зейнеттік қор бюджеттік мекеме болып табылады және қаржылық операциялар жүргізгенмен «Мемлекеттік басқару органдары» секторына жатады.
«Мемлекеттік басқару органдары» секторы
«Мемлекеттік басқару органдары» секторына саяси процестер нәтижесінде құрылған және бірқатар аумақтар шегіне орналасқан басқа да институционалдық бірліктерге қолданылатын заңдық, соттық немесе атқару билігі бар резиденттік институционалдық бірліктер енеді. Мемлекеттік басқару органдарының негізгі функциялары төмендегідей:
· олар тұтастай қоғам  мен үй шаруашылықтарын тауарлармен және қызметтермен қамтамасыз ету жөнінде жауап береді;
· бұл үшін қажетті  қаражаттарды салық  салу жолымен немесе басқа табыстар есебінен жұмылдырады;
· жеке-дара және ұжым болып тұтынуға арналған рыноктық емес қызметтер көрсетумен шұғылданады;
· табыстар мен байлықтарды трансферттер арқылы қайта бөледі.
Оларға жалпы басқару, экономиканы реттеу мен жоспарлау, ғылыми-зертеу қызметі, айналадағы ортаны қорғау, құқық тәртібін, қорғанысты қолдау салаларындағы, сондай-ақ денсаулық сақтау, әлеуметтік салаларда халыққа тегін және жеңілдікпен қызмет көрсететін бірліктер жатады.
  «Мемлекеттік басқару органдары» секторы мынадай шағын секторларға бөлінген:
1) орталық үкімет және орталық үкімет бақылайтын және негізінен қаржыландыратын рыноктың емес КЕҰ-лар; *)
2) басқарудың аймақтық органдары бақылайтын және негізінен қаржыландыратын рыноктың емес КЕҰ-лар; *)
3) басқарудың жерлікті органдары және басқарудың жерлікті органдары бақылайтын және негізінен қаржыландыратын рыноктың емес КЕҰ-лар. *)
Бұл секторға капиталы толығымен мемлекеттік басқару органдарының иелігіндегі мемлекеттік кәсіпорындар кірмейді. 

______________________________________________________________
*) Басқарудың әрбір деңгейінде жұмыс істеп тұрған әлеуметтік қамтамасыз ету қорларын қосқанда.
 
Орталық үкімет орталық үкіметтің өзін құрайтын институционалдық бірліктерден, сондай-ақ орталық үкімет бақылайтын және негізінен қаржыландыратын КЕҰ-лардан тұрады. 

Орталық үкіметке мемлекеттің  бүкіл әкімшілік органдары мен құзыреті елдің бүкіл аумағына жүретін барлық орталық  агенттіктер енеді. Орталық үкіметтің барлық бірлік-резиденттерге, сондай-ақ резидент еместерге салық салу өкілеттігі бар. Оның саяси функциясына ұлттық қорғаныс, шет мемлекеттермен сыртқы байланыстар, елдің әлеуметтік-экономикалық жүйесінің тиісті заңдар мен нормативтік ережелер негізінде тиімді жұмыс істеуін қамтамасыз ету, сондай-ақ құқық тәртібін қолдау жатады.

Әлеуметтік қамтамасыз ету қорлары   Жүйе шегінде мемлекеттік басқарудың әрбір деңгейінде іс-әрекет ететін тәуелсіз институционалдық бірліктер ретінде қарастырылады. Олар бөлек құрылады және мемлекет бақылайды, бірақ қаржылық операцияларды дербес жүргізеді. Оларға Мемлекеттік зейнетақы коры, әлеуметтік сақтандыру қоры, жол қоры, экологиялық және басқа қорлар бөлек жатады. Табыстар салықтар мен басқа секторлар бірлестіктерінің аударымдары есебінен, сондай-ақ меншіктен түскен табыстар есебінен  құралады.

Басқарудың аймақтық органдары дербес институционалдық бірліктер  болып табылатын  аймақтық органдардан  және осы органдар бақылайтын әрі негізінен қаржыландыратын КЕҰ-лардан құралады.

Басқарудың аймақтық органдарына орталық үкіметтен төмен және жергіліктерінен жоғары деңгейде, яғни тұтастай алғанда ел саяси және әкімшілік мақсаттарда бөлінетін аймақтар шегінде басқару функциясын атқаратын органдар енеді.  


Басқарудың жергілікті органдары дербес институционалдық бірліктер ретінде жұмыс істейтін жергілікті органдардан және  жергілікті органдар бақылайтын әрі негізінен қаржыландыратын КЕҰ-лардан құралады. Басқарудың жергілікті органдары – қаржылық, құқықтық және атқарушылық билігі ең шағын географиялық аудандарға жүретін бірліктер. Олардың өкілеттік аясы әдетте орталық үкіметтен немесе басқарудың жергілікті органдарынан гөрі тарлау.

Мемлекеттік басқару органдары бақылайтын әрі негізінен қаржыландаратын рыноктық емес КЕҰ-лар мемлкеттік басқару органдары тарапынан бақылауға жататын дербес заңды тұлғалар ретінде қызмет етеді. Ұйымды бақылау КЕҰ-лардың іс-әрекеттерінің жалпы стратегиясын немесе бағдарламасын  анықтау, басшы кадрларды тағайындау құқығы бар деп  түсіну керек. Аталған түрдегі КЕҰ-лар белгілі бір өндірушілер топтарының, мысалы, фермерлердің, мүддесі үшін ғылыми зерттемелермен және әзірлемелермен немесе денсаулық сақтау, қауіпсіздікті қамтамасыз ету, айналадағы ортаны қорғау, есеп, қаржы, білім беру, т.с.с. салаларда нормативтер әзірлеумен шұғылдана алады, оларды кәсіпорындар да, үй шаруашылықтарыда басшылыққа алады. Мемлекеттік басқарудың органдары бақылайтын әрі негізінен қаржыландыратын рыноктық  емес КЕҰ-лар өздерінің қызметі қандай институционалдық бірліктердің мүдделеріне қызмет ететіне қарамастан мемлекеттік басқару органдарының секторына енеді.

«Үй шаруашылықтарына қызмет көрсететін коммерциялық ұйымдар» (ҮШҚКҰ) секторы

ҮШҚКҰ  секторына үй шаруашылықтарына рыноктық емес қызметтерді тегін немесе арзан бағалармен көрсететін ҮШҚКҰ-ның негізгі екі типі енеді:
 
1) Қоғамдық ұйымдар;
             2) Қайырымдылық қоғамдары мен корлары.

Бұл секторға жатпайтындар:

а)рыноктық өндірушілер болып абылатын КЕҰ-лар;

б)мемлекеттік басқару органдары бақылайтын әрі негізінен қаржыландыратын рыноктық емес КЕҰ-лар.

Қоғамдық ұйымдар (бірлестіктер) өздерінің мүшелеріне қызметтер көрсету үшін құрылған және негізінен мүшелік жарналар есебінен қаржыланады. Бұлар – кәсіптік ғылыми  қоғамдар, тұтынушылар ассоциациялары, кәсіптік одақтар, саяси партиялар, діни қоғамдар, ерікті спорттық қоғамдар, мүдделестер клубтары, мәдениет және демалыс үйлері.

Қайырымдылық қоғамдары мен қорлары – қайырымдылық үйымдары, зардап шегушілерге көмек пен экономикалық көмек көрсететін ұйымдар, олар басқа институционалдық бірліктер тарапынан ерікті трансферттер (құрмалдықтар) есебінен ақшалай немесе заттай қаржыланады. 
 «Үй шаруашылықтары» секторы

«Үй шаруашылықтары» секторына резиденттік үй шаруашылықтары кіреді. Олардың бәрі тұтынушы болып табылады, ал кейбіреулері өндірістік қызметпен базарларға өткізу үшін де, осы үй шаруашылығы шегінде өзі түпкілікті тұтыну үшін де тауарлар өндіріп, қызметтер көрсетумен шұғылданады.

Үй шаруашылықтары шаруашылық қызметің кезкелген түрімен шұғылдана алады. Олардың қызметі кұрылған мақсаттары мен міндеттеріне орай шектелетін заңды тұлғалардың іс-әрекеттерінен гөрі сан алуан сипатты.

Өзі түпкілікті тұтыну үшін тауарлар шығаратын үй шаруашылықтарына мыналар енеді: 
· шаруа (фермер) қожалықтары;
· азаматтардың жеке қосалқы шаруашылықтары;
· жеке еңбек қызметі (жалдамалы еңбексіз кәсіпкерлік қызмет).

Үй шаруашылықтары тұтастай алғанда үй шаруашылығы үшін басым болатын табыс көзіне орай төрт шағын секторға бөлінген:
1)  жұмыс берушілер;
2)  өздеріне жұмыс істейтіндер; 
3)  жалдамалы қызметкерлер;
4)  меншік пен трансферттен түскен табыстарды алушылар.

Жұмыс берушілер - өз бетінше немесе компаньондармен жұмыс істей жүріп,  «жалдамалы қызметкерлер» ретінде бір немесе бірнеше адамдарды жұмысқа жегушілер.

Өзіне жұмыс істеушілер - өз бетінше немесе компаньондармен жұмыс істей жүріп, ешбір қызметкерді тұрақты негізде жалдамайтындар. 

Жалдамалы қызметкерлер – қаржылық емес кәсіпорындар мен қаржылық мекемелерде, жалпы мемлекеттік басқару мекемелерінде, коммерциялық емес ұйымдар мен үй шаруашылықтарында жалданып жұмыс істейтін адамдар.  Бұл – жұмыс істеушілердің аса мол тобы, олар кезкелген меншік нысанындағы кәсіпорынның басшысымен немесе жеке тұлғамен еңбек жағдайлары және оның ақысы туралы шарт (өзара шарт, келісім шарт) жасасады.

Меншік пен трансферттерден табыс алушылар – меншік пен трансферттерден (қарттық зейнетақы немесе зейнетақылар мен жәрдемақылардың басқа да түрлері) табыстары табыс көзі болып табылатын адамдар. 

«Үй шаруашылықтары» секторын шағын секторларға бөлудің түрлі әдістері бар және статистикада түрлі варианттары есепке алынуы және түрлі белгілеріне сәйкес бірнеше әдістері пайдаланылуы мүмкін.
«Барлық басқалар» секторы

 «Барлық басқалар» секторы – бірлік-резиденттермен мәмілер жасайтын немесе олармен әйтеуір бір қарым-қатыстары болатын барлық институционалдық бірліктер-резидент еместер. Бұл сектор үшін шоттардың толық жиынтығын жасау талап етілмейді, бірақ кейде барлық басқаларды дербес сектор ретінде сипаттау қолайлы көрінеді. Барлық басқаларға елдің географиялық аумағында нақты орналасқан белгілі бір институционалдық бірліктер: мысалы, елшіліктер, консулдықтар, әскери базалар сияқты шет елдік анклавтар, сондай-ақ халықаралық ұйымдар жатады. 

